
Voorwoord

Vele mense glo wel dat daar "Iets" is; dat daar `n sekere leiding is in die universum. Ander sê, in `n totale onverskilligheid teenoor God: “Dit sien ek later alles wel". En dan is daar ook nog `n groot groep wat gladnie glo in `n God en Skepper nie.

Vir hul siel het hulle almal geen belangstelling nie, hulle sien slegs die aarde met hul daaglikse werk daarby, hul gelukkige en ongelukkige omstandighede, en die wêreldse genietinge staan in die eerste plek, want: “Daarvoor is jy tog hier!".

By die meer ernstige sit die geloof tog dikwels aan die buitekant en vele ideële denkrigtings sien God nie soseer as ons ware Vader, Wie ons graag as Sy kinders weer by Hom wil hê nie. 

Ware liefde word, in verhouding tot die totale mensdom, weinig beoefen, waardeur dit hier op aarde geestelik maar `n erger duistere toestand geword het. Want dat die mens hier op aarde die taak het om sy siel te vervolmaak, kom daardeur nou ook by byna niemand meer op nie. En so bly die groot geestelike nood bestaan.  

G.F.K.

Die geestelike nood is groter as die aardse.  Die werksaamheid van die Teenstander.

B.D.5526 - 6 November 1952

Die geestelike nood is groter as die aardse. Die werksaam wees van die teenstander wie se geestelike nood nog veel groter is as die aardse, want die mense lewe nie meer in die waarheid nie en elke dwaling is `n hindernis om opwaarts te gaan, elke dwaling is geestelike stilstand of selfs agteruitgang, want die dwaling is die werk van My teenstander om die weg na My te versper, om dit onvindbaar te maak; elke dwaling versterk sy mag en gee hom steeds nuwe geleenthede om die duisternis van die nag oor die mense uit te sprei. Dwaling is alles wat daartoe bydra om die herkenning van My Self moeilik te maak. Dwaling is alles wat die mense verhinder om met My verbinding te soek en te vind;

My doel en strewe is dat die mense hulle met My verenig, dat hulle na My verlang en poog om die verlange van die hart te bevredig. My doel is om die liefde van My skepsele te wen. Alles wat daartoe bydra is goed en nooit die werk van die teenstander nie. Maar wat die mense verhinder om hierdie verbinding met My te vind, alles wat hul blik êrens anders op rig as op My, is die werksaamheid van My teenstander. En u sal hom derhalwe baie maklik kan herken in alles wat u aangebied word, hetsy geestelike leringe, hetsy boodskappe uit die geestelike ryk, hetsy gebeurtenisse, dit maak nie saak van welke aard nie. Steeds sal dit tot u moet deurdring wat die bedoeling daarvan is. En lei dit u van My weg en na die wêreld toe, of bemoeilik dit die innige band met My, dan weet u ook dat My teenstander aan die werk is en trag om u mense van My weg te lei. Hy gebruik ook middele wat My werksaamheid moet voorkom, hy verafsku dit nie om skynbaar vir My te werk om die liggelowiges te wen wat hom nie herken nie en daarom aanneem wat hy hul aanbied. Die liggelowigheid van die mense begunstig sy praktyke, want hulle neem aan sonder ernstige ondersoek sodra daar maar `n ligte stampie gegee is wat van hulle (as reaksie) geloof vra. Dit is sy lis, wat skynbaar die geloof versterk en dit tog in `n verkeerde rigting stuur.

Die waarheid word voortdurend na die aarde gelei, dit word voortdurend na die mense gebring en tog word die grofste dwaling en leuen veel eerder deur hulle aangeneem as slegs `n vonkie waarheid wat die toestand van hul gees sou verlig. Maar My teenstander het `n vaste fondament, hy staan op `n bodem wat deur die mense self vas en duursaam gemaak word: My teenstander werk daar waar die mense glo dat hy My gebied betree het; ook is dit sy lis wat weer alleen blootgelê kan word deur die suiwer waarheid, wat Ek die mense bring deur My woord; maar slegs moeisaam vind die woord van My daar ingang waar die teenstander sorgvuldig alle poorte versper; en die mense plaas hulle agter My teenstander en versterk hom in sy mag. 

Daarom is die geestelike nood onbeskryflik groot en tog nie deur dwang op te hef nie, want die vrye wil van die mens moet self daarna streef om in die lig te tree, dan sal dit ook spoedig helder word in hom en dan begin die bodem onder die voete van My teenstander weg te sak: Sonder die waarheid kan die geestelike nood egter nie verminder word nie, want deur die waarheid word die liefde geleer, wie egter die liefde het, herken ook die werksaamheid van die teenstander, en hy sal homself van hom losmaak, omdat hy deur die liefde ook die krag in hom voel om hom te ontvlug, omdat hy deur die liefde die vereniging met My tot stand bring en Ek hom nou bystaan, deurdat Ek hom sal vervul met lig en krag.

Amen 

Geestelike nood: Onwaarheid. Valse Beeld van God

B.D.5556 - 6 November 1952

U sal alleen dan die geestelike nood kan teengaan, wanneer u die waarheid verbrei, want die geestelike nood bestaan daarin, dat die mensdom in dwaling voortgaan, dat hulle blind is in die gees, dat dit haar aan die korrekte insig ontbreek, dat die waarheid haar ontbreek. Want sodra hulle juis insien hoe die samehang is tussen die ewige Skepper en die mense, sodra hulle op hoogte is van die doel van hul aardse lewe, is daar al `n bepaalde graad van liefde in hulle, omdat hulle My dan al as hul Vader van ewigheid liefhet, Wie hulle nou as bomatig volmaak, as wyse, magtig en uitermate goed leer sien, wanneer hul die waarheid oor My geleer word. Die waarheid laat My so sien dat hulle My kan liefhê, maar die dwaling gee `n verwronge vals beeld van My, sodat die mense My miskien vrees, maar nie in staat is om van My te hou nie. Want wanneer Ek aan hulle as `n god van wraak, as `n god van toorn, as `n god wat die sondaars straf voorgestel word, is dit `n valse voorstelling van My Wese, omdat Ek tog die Liefde Self is.

Wanneer Ek deur gebooie dwang op die mense wil uitoefen, dan sou Ek eweneens geen God van Liefde, geen Vader wees, Wie Sy kinders in volledige vryheid werksaam wil laat wees nie. Ek sou inteendeel `n tiran wees wat steeds alleen sy mag en krag gebruik en `n heel ander verhouding tot die mense het as `n vader tot sy kinders. Want My enigste gebooie is die gebooie van die liefde, wat egter ook nie onder dwang vervul kan word nie, omdat die liefde weer die vrye wil van die mens vereis. Ek stort nie die mense in die diepte nie, maar hulle bevind hulle daarin en Ek wil hulle optrek na My. Ek verdoem nie die mense vir ewig nie, maar hulle hou hulle self van My verwyderd en is daarom in `n vreeslike toestand en Ek wil hulle op grond van My Liefde daaruit verlos.  

Maar hoe word Ek vir die mense voorgestel? Ook van die kant van hulle wat glo om vir My en My Ryk besig te wees? Welke nuttelose formaliteite verlang mens van die mense en hoe onbelangrik beskou mens die vernaamste: `n Lewe in liefde wat deur My alleen gewaardeer word. 

Wel word die leer van die Christus (Christus), die goddelike leer van die liefde wat die mens Jesus op aarde verkondig het; ook vandag nog gepreek, maar dit is slegs woorde, wat wegsterf teen die ore van die mens, dit is woorde wat nie meer lewend genoeg gespreek word van die kant van die verkondigers nie, omdat die oortuigingskrag hulle ontbreek, wat alleen My Gees hulle kan verleen as die verkondiger self in die liefde leef.    

Maar eers moet My Gees werksaam kan wees, as My Woord die harte van die mense wil binnedring en waar My Gees werk, daar sal die waarheid ook wees, Maar die liefde onder die mense het verflou en daarom is die waarheid ook nie meer te vinde nie en dit word deur ook nie as sodanig die mense herken, wanneer `n draer van die waarheid hulle die lig wil bring nie. En die weg na My is nie te vind nie, want dit gaan nie via `n valse leer nie. U sal eers moet leer om My te herken in My Wese, om My lief te hê, en alleen die suiwer waarheid wat van My uitgaan, gee u klaarheid. Maar dan sal die geestelike nood ook opgehef wees vir alle mense wat van goeie wil is. 

Amen

Die groot geestelike nood vereis vlytige arbeid in die Wingerd

B.D.5817 - 2 Desember 1953

Die nood van die tyd vereis dat buitengewone ywerige arbeid verrig word in My wingerd, omdat alleen hierdeur hierdie nood teengegaan kan word, wanneer dit slaag om die mense vir My ryk te wen, wanneer hulle aan die aardse ryk weinig belang heg en steeds meer poog om slegs vir My te bereik. Die mense weet nie veel meer van My en My ryk nie, hulle ore hoor wel daarvan, maar hul harte weet niks nie en so gaan dit hulle dikwels verby terwyl hul kennis gegee sou kan word, terwyl My ryk so aanskoulik gemaak vir hulle sou kan word, dat hulle aangespoor word om dit te soek. En daarom is slegs een ding nodig: Om vir die mense die kennis daaroor uiteen te sit, dat `n onverganklike ryk op hulle wag na die dood van hul liggaam en dat die ryk in ooreenstemming is met hul aardse lewenswandel. 

Die mense moet gewys word op hul einde, op die dood, wat hulle nie kan ontgaan nie en wat buitengewoon vinnig op almal sal afkom, dit moet aan hul duidelik gemaak word dat met die dood van die liggaam hul bestaan nie beëindig is nie, dat hulle nie kan vergaan nie, ook nie wanneer hulle die aardse omhulsel afgelê het nie, dit moet aan hul geloofwaardig gemaak word dat daar `n dood is, maar geen volkome verganklikheid nie en dat die dood `n toestand is van kwelling in kragteloosheid sonder lig, maar wat die siel, omdat sy onverganklik is, moet verdra, terwyl andersins, `n bomatige salige staat, `n ewige lewe in geluksaligheid ook vir die siel beskore kan wees, wanneer die mens op aarde vir die ewige  lewe besig is en werk, wanneer hy al op aarde op My en My ryk aanstuur en dus na sy dood deur My Self in daardie ryk binnegelei sal word waar alleen lig en krag en geluksaligheid bestaan. Daar moet nog ywerige arbeid verrig word deur My knegte, wie slegs in opdrag van My en vir My spreek, wie aan die onwetende mense moet oordra wat hulle weet, wat Ek self vir hulle aan kennis laat toekom het, juis ten opsigte van hierdie arbeid in My wingerd.

Die nood is onuitspreeklik groot, omdat die mense nie aan die eintlike doel van hul aardse lewe dink nie, omdat hulle alleen maar lewe vir hierdie aardse wêreld en omdat alles wat na hul liggaamlike dood kom, hulle onverskillig laat. Onmeetlik groot is hul berou wanneer hulle in die ryk hierna insien wat hulle kon bereik het, en uit eie skuld nie bereik het nie.

En daarom moet hulle aangespreek en gewys word op die groot verantwoordelikheid teenoor hulle siel, daarom moet hulle met My ryk bekend gemaak word, hulle moet weet wat hulle te wagte staan wanneer hulle nie verander nie, wanneer hulle hulle sinne geen geestelike rigting gee nie, maar slegs vir die wêreld lewe. Hulle moet te wete kom dat hierdie wêreld met al haar skatte sal vergaan en dat alles waaraan hulle hulle hart hang, van hulle afgeneem sal word, maar dat hulle dit sal bly behou wat hulle aan geestelike skatte verwerf het.  

Want niemand moet kan sê, dat hulle nie gewaarsku en nie vermaan was nie. En elkeen moet deur My knegte opmerksaam gemaak word op My en My ryk, en salig is hulle wat luister en probeer om My Ryk te verwerf, salig is hulle wat glo wat aan hulle verkondig word. Want ofskoon hulle die aardse dood sal ondergaan, sal hulle lewe.

Amen
Die nie-benutting van die lewe - Kerklike Christene

B.D.6309 - 11 Julie 1955

Daar moet regstreeks op die mense ingewerk word, want aan die lot wat die medemens oorkom, skenk hulle geen aandag nie, en hulle bly ongevoelig daarvoor, maak dus ook geen gevolgtrekkings wat hulle in hulle weg deur die lewe gunstig sou kan beïnvloed nie. Die onverskilligheid van die mense is heelwat erger as `n bot afwysing, want so-iets kom voort uit onwetendheid en kan altyd nog `n verandering van die gesindheid inhou, terwyl op `n onverskillige mens nêrens `n greep te kry is nie, en hy daarom reddeloos verlore gaan, wanneer hy nie opgejaag kan word uit sy onverskilligheid nie, wat steeds `n regstelling van sy eie lewe verg. Nieteenstaande `n kerklike geloof en skynbare religieuse lewe, kan die mense hulle in `n geestelike leegte bevind, omdat hulle siel op geen enkele manier daaraan deelneem nie, omdat slegs suiwer meganiese eise vervul word en `n geestelike ingesteldheid daarvoor totaal ontbreek. Hierdie mense sal uiterlik tot die "regverdiges" gereken word, tot die "gelowiges", Maar hulle is steeds net kerklike Christene, by wie hulle Christenwees `n wêreldlike aangeleentheid is, net soos al die ander.

Om hulle op hoogte te bring dat die gees by hulle ontbreek, sou sonder resultaat wees, want hulle het `n te hoë opinie van hulleself en neem sulke onderrig nie aan nie, maar beroep hulle steeds op die vervulling van dit wat van hulle deur die kerk geëis word. En tog lewe hulle `n nuttelose lewe, wanneer dit nie `n verandering in liefde laat sien nie. En hierdie mense moet dikwels hardhandig aangepak word, sodat hulle ontwaak uit die slaap van hulle siel, sodat hulle hulleself sal besin en hulleself afvra wat wel die rede van sulke slae van die noodlot sou mag wees. Hulle moet self getref word, eers dan is dit moontlik dat hulle hulleself ernstig met geestelike vrae sal besig hou en dan was die slae van die noodlot seënryk gewees. Sodra die mens gewillig is om in die liefde te gaan, sal die lot van die medemens hom ook ontroer en dan kan hy uit alles wat hy om hom heen deurmaak, geestelike nut haal. 

Maar die mense het `n verharde gemoed, die liefde het afgekoel. En al is die ongeluk hoe groot, dit bring geen warm gevoel in die medemens teweeg nie en nog veel minder sit dit hom aan om na te dink oor die rede, of om sy lewenswandel te verander. Die mense verkeer in gevaar weens hulle onverskilligheid, want alle hulpmiddele bly sonder sukses, solank as wat dit geen indruk op hulle maak nie. En daarom moet daar steeds swaarder slae oor die mense kom en die nood sal nie minder word nie, omdat dit slegs as wekroep gehoor word, en `n verandering van die gesindheid tot stand kan bring. Want alles word nog probeer wat sou kan dien om die siele te red.

Amen

God se worsteling oor die wêreldlinge 

B.D. 6939 - 8 Oktober 1957

Ook op die mense wat nog heeltemal materieel dink, rig Ek My Liefde en Erbarming, hulle wie hulle weg oor die aarde aflê sonder enige geestelike verbintenis – hulle wat slegs dit as waardevol beskou wat vir hulle sigbaar en tasbaar is, en sonder nadenke alles wat nie bewysbaar is nie, verwerp. Hierdie mense hoef nie heeltemal sleg te wees nie, hulle kan `n regverdige lewenswyse lei, maar hulle wys elke geestelike toestroming af, wat beteken dat hulle steeds op dieselfde trap bly staan, dat hulle oor `n vlak weg gaan en aan die einde van hulle lewe op aarde, geen enkele vooruitgang kan laat sien nie, en die hele aardse bestaan allerweë tevergeefs was vir die siel, vir dit wat na die dood van die liggaam bly voortbestaan. Die siel hoef haar dus geensins negatief ontwikkel het nie, en tog kon sy geen resultaat boek nie. Sy gaan in dieselfde toestand van rypheid die geestelike ryk binne as waarmee sy die aardse lewe begin het, en ook daar sal `n opklim vir so `n siel moeilik wees, omdat haar wil om alle onderrig af te wys, nog net so sterk is soos wat dit op aarde was. Tewens is haar gedagtes ook verward, sy weet niks van haar liggaamlike dood nie en kan dus selde, net deur die onderrig van geestelike vriende, tot ander gedagtes gebring word, omdat die opvattings wat hierdie mens op aarde gehad het, haar ook verwaand gemaak het.  

Almal van hulle sou Ek te hulp wil kom, solank hulle nog op aarde is, Ek sou hulle manier van denke graag `n flinke stampie wil gee, Ek sou graag vir hulle `n lig wil laat opgaan, Ek sou u graag slegs eenmaal daartoe wil bring om ook met die moontlikheid van `n geestelike wêreld rekening te hou. Ek sou hulle graag alle hulp wil bied om van die oppervlakkige weg, wat doelloos is, op daardie pad te laat stap wat na bo lei. Ek sou hulle graag maar net die waardeloosheid van alle materiële goedere wou laat insien, sodat hulle hulleself ernstig sal besig hou met die gedagtes oor die sin en die doel van hulle aardse bestaan. Want juis hierdie mense is moeilik te stuur, omdat hulle al die geestelike, alle geloof aan `n ander wêreld vir die voortlewe van die siel, slegs as `n teken van naïwiteit van die medemens beskou, waarvan hulle self vry is en wil bly. En sulke mense word daarom besonder gevoelig deur slae van die noodlot getref, die verganklikheid van die aardse word vir hulle so dikwels voor oë gehou, maar ook net selde met sukses.

Maar die hoeveelheid van sulke gebeurtenisse, wat ook nog sal toeneem, moet vir u begryplik word, wanneer u ook aan die groot aantal van hulle dink wat net so `n geestelike lewensopvatting het. En as Ek maar net `n paar van hulle sou wen, wanneer hulle hulleself net `n paar keer deur My laat toespreek deur sulke slae van die noodlot, wanneer hulle belangstellingsfeer nou verander en hulle hulle manier van denke wat hulle tot nou toe gehad het, laat vaar; dan sou Ek veel bereik het en was die slae van die noodlot tot seën. Want tot aan die einde van die lewe van elke mens worstel Ek om sy siel, om haar die eindelose lang tyd in die ryk hierna te bespaar waar dit sonder lig in haar sal wees en alle inspanning wat by sulke siele onderneem word, vrugteloos bly.

Wat die mens op aarde bereik, beteken `n aansienlike voorsprong, wat die siel in die hiernamaals (byna) nie meer kan inhaal nie. En omdat juis hierdie mense op aarde in die meerderheid is, is dit begryplik dat Ek My toevlug tot steeds sterker middele moet neem, omdat u wat gelowig is, nie vir uself sal kan verklaar as gebaseer op My Liefde nie. Maar u is nie op hoogte van die nood van sulke siele nie, wat eindelose lang tye kan duur, u weet nie hoe waardevol één dag op aarde is waarin u bewustelik die doel nastreef nie en hoeveel dae dus totaal nutteloos geleef word deur diegene wat Ek ook sou wil wen vir My en My ryk. En die smartlikste gebeurtenis kan as die grootste barmhartigheid beskou word, wanneer dit `n mens daartoe bring om bewustelik na die doel te streef. Want die aarde sal vergaan en niks sal vir die mens oorbly wat steeds maar net sy aardse lewe geleef het nie. Maar die geestelike ryk bly bestaan, vir die siel kan dit alleen vir ewige tye tot `n smartlike verblyf word, wanneer sy haarself afsluit van die lig wat aan haar gebring word.

Amen  

Wat is geestelike nood?

B.D.7209 - 17 November 1958

U, mense is nie bewus van die groot geestelike nood waarin u uself bevind nie, omdat die wêreld u sinne nog gevange hou en u daarom heeltemal nie die duisternis raaksien wat u denke omhul nie. Elke dag kan vir u die laaste wees op hierdie aarde. Geen mens ken die uur van sy dood nie en geen mens kan sy lewe met `n uur verleng nie. En daaroor dink u nie na nie, anders sou u voorbereidings getref het vir dit wat daarna kom, omdat u tog weet dat u niks sal kan saamneem na die anderkant, wanneer u van die aarde sal moet skei nie. Maar hoe is dit met u siel gesteld? Dink u ooit wel tog ernstig daaroor na wat u lot naderhand sal wees? U weer sulke gedagtes af en wys dit ver van u wanneer dit eens in u opkom en tog kan u siel haar in `n noodsituasie bevind dat sy die liggaam sonder lig sal moet verlaat wanneer die uur van die afskeid geslaan het, dat sy haarself in die diepste duisternis terugvind in die geestelike ryk en arm en ongelukkig ronddool, omdat sy nie weet waarheen sy haar moet wend in hierdie duisternis nie. U is dit self, dit is u eintlike ek, wat nie kan vergaan nie, selfs wanneer die siel die liggaam moes verlaat.  

Maar glo nie dat u nie meer daar is nie, dat u bestaan met die dood van die liggaam afgeloop is. U bestaan nog presies so werklik as op aarde en u voel leed en kwelling net so en nog veel sterker, omdat u sal insien dat dit u aan alle krag ontbreek om u toestand te kan verander. `n Omstandigheid wat u onuitspreeklik sal kwel, omdat u dit sal moet verdra deur eie skuld. Want sou u maar meer bewusteliker kon lewe op aarde, dan sou die siel nie so ellendig na die hiernamaals oorgegaan het nie, omdat `n klein ligskynsel haar dan op die weg sou wys wat sy hierbo moet gaan om opwaarts te klim.

Want hierdie moontlikheid besit elke siel: Dat sy dit kan voortsit, wat sy op aarde versuim het, as sy self maar wil. Maar of sy van hierdie moontlikheid gebruik gaan maak, berus by haarself, maar vereis eers `n klein ligskynsel van insig, waarsonder sy hulpeloos en ellendig in steeds dieselfde gesteldheid bly. En wanneer die mens op aarde maar so ver aan homself werk dat hy moeite doen om te glo in `n voortlewing, `n lewe te lei volgens die Wil van God, wanneer hy maar probeer om sy foute en swakhede af te lê en teenoor die medemens liefdevol optree, dan kom hy uit die diepste duisternis na buite in `n swak skemerlig; en kom hy met so `n skemerlig in die ryk hierna, dan vind die siel al makliker die weg en sien sy haar verdere opgawe in en poog om dit te vervul. Want sy is nie volledig blind nie en die grootste kwellinge sal haar gespaar bly.

Maar hoeveel mense dink geen enkele keer op `n dag aan hulle sieleheil nie, hulle hele denke en strewe behoort alleen aan die aardse wêreld en die behaal van voordele wat alles slegs aardsgerig is. Die groot geestelike nood is, dat die mense glad nie weet waarom hulle op hierdie aarde is nie, dat hulle steeds net die lewe self belangrik vind en hulle hulleself nie afvra om welke rede die lewe aan hulle gegee was nie.

En nou gaan hulle in hierdie duistere gesteldheid die einde van die aarde tegemoet, wat plotseling en onverwags sal kom en die lewe van ontelbare mense nog voortydig sal beëindig, die wie hulle glad nie met gedagtes oor die dood besig hou nie, omdat hulle dink dat hulle nog baie tyd het. Al hierdie mense is nog so gebind aan die aardse dat hulle hulleself ook in die sfeer van die aarde sal ophou, wanneer die einde gekom het, sodat ook `n opgaan in die hiernamaals vir hierdie siele onmoontlik sou wees, omdat hulle nog lank nie in staat is om hulle van die materiële wêreld los te maak nie. En vir vele van hulle word die materie ook weer die verblyfplek, omdat hulle nog nie ryp genoeg is vir `n geestelike sfeer nie. En dan begin die toestand van kwelling weer, wat hulle reeds lankal oorwin het.  

Maar die mense glo dit nie, wanneer hulle aangemaan word om die kort tydjie op aarde nog te gebruik vir hulle sieleheil nie, hulle glo dit nie en kan ook nie tot `n ander lewenswandel gedwing word nie. Alleen die liefde van die medemens wat weet, kan probeer om op hulle in te werk, en die liefde sal ook so af en toe iets tot stand kan bring, ofskoon so `n mens die volle wilsvryheid behou.

Maar tot aan die einde moet vir sulke siele geworstel word, tot die laaste toe moet die stryd van die lig teen die duisternis gevoer word, omdat die kragte van die duisternis juis dit besonder heftig voer en die kragte van die lig daarom van hulle kant die stryd nie mag opgee nie. 

En `n klein ligstraal kan al sukses hê en die duisternis deurbreek, wat steeds die redding van `n siel beteken, wat oneindig dankbaar daarvoor sal wees, selfs as daar maar net `n bietjie skemerlig haar omgewe. Maar om die diepste duisternis te ontvlug, beteken ook om bevry te wees van die vors van die duisternis en dat sy die lig tegemoet sal gaan.

Amen  

Geestelike nood van die naaste

B.D.7509 - 27 Januarie 1960

En wanneer u uself bekommer oor u naaste in sy geestelike nood sal dit vir uself tot seën word. Weliswaar is die leniging van die aardse nood die gebod van die naasteliefde; dat u vir hulle sal moet doen wat u sal wil dat dit vir u gedoen word, wanneer u uself in dieselfde nood bevind. Maar ook in geestelike nood sal u hom moet help en dit sal sowel by sy siel, asook by u siel effek hê. Want die geestelike nood is nog heelwat erger as die aardse nood, omdat laasgenoemde eens ten einde sal wees wanneer die aardse lewe verby is, maar die geestelike nood word saam oorgeneem in die ryk hierna en het vir die siel `n uitwerking van vreeslike kwelling.

En u sal die naaste kan help in geestelike nood, wanneer u hom in die eerste plek help dat hy `n lewende geloof kry, wanneer u hom op Jesus Christus wys, sonder Wie geen mens salig kan word nie. Wanneer u naaste nog heeltemal geen geloof het nie, bevind hy hom in groot geestelike nood en dit sal vir u nie maklik wees om hom te help om te glo nie. Maar u sal hom kan aanspoor om werke van liefde te verrig, u sal hom vir eers so kan beïnvloed, dat hy die liefde beoefen, en dan sal dit hom ook al makliker geval om dit te glo wat u hom sal uiteensit. En dit is allereers die wete oor Jesus Christus en Sy verlossingswerk wat u aan u naaste, wat die kennis nog nie besit nie, sal moet voorlê. En hy sal dit spoedig kan glo, wanneer hy van goeie wil is en daarom ook werksaam is in die liefde.

Maar dit moet hom wel heeltemal volgens waarheid oorgebring word, sodat dit nie deur hom verwerp word nie en dit dan baie moeilik sal wees om ooit die verlossingswerk aan hom begryplik te maak. Slegs die waarheid het die krag in hom om op `n mens van goeie wil in te werk, maar dwaling sal hy dadelik afwys en alle arbeid in die wingerd aan hom gedoen, tot niet maak. Daarom is dit in die eerste plek nodig dat u self in die waarheid vasstaan, voordat u geestelike hulp aan u naaste sal kan skenk, maar u wat regstreeks deur My onderrig sal word, het baie geestelike lering byderhand, wat u aan hom sal kan oordra en u liefde sal u ook sukses verseker, want wat u in liefde vir die naaste onderneem, bly nie sonder resultaat nie. Dit sal sy siel tot voordeel strek, soos ook uself des te meer ontvang, hoe meer u van u geestelike rykdom weggee, want die nood is groot.   

Met aardse nood poog die mense om hulleself op te hef, selfs wanneer hulle u as `n broeder om hulp vra. Maar aan die geestelike nood dink hulle nie en vra daarom ook nie om hulp nie. En daarom moet u dit self vir hulle aanbied, u moet, waar u dit maar kan, u gesprekke rig na `n geestelike basis, u moet probeer om die ingesteldheid van u naaste op geestelike gebied te wete te kom en u moet hulle die evangelie (van die liefde) verkondig, dit wil sê hulle aanspoor om werke van liefde te doen. En dan sal u ook geleentheid vind om oor Jesus en Sy werk van verlossing te spreek en bemerk welke indruk dit op die mense sal maak wat u dus onderrig. En wanneer u maar `n klein resultaat kan toon, het u tog `n onskatbare diens aan die naaste bewys, want die woorde wat u aan hom bestee het, gaan nie verlore nie. Dit sal wortel skiet en eendag sal die saad opkom en daaruit kan hulle `n kragtige geloof ontwikkel, volgens die gewilligheid van diegene aan wie u ware naasteliefde betoon. Dink daarom dikwels aan die geestelike nood van u naaste en poog om hom tot hulp te kom. En dit sal hom en u waarlik tot seën strek, want Ek sal u Self steun, Ek sal Self aan hulle harte klop en geluksalig is hulle wat die deur van hulle harte vir My open wanneer Ek wens om toegelaat te word. 

Amen

Stryd teen die eieliefde

B.D.7557 -23 Maart 1960

Daar word veel van u verlang wanneer u nog geheel deur die selfsug beheer word, want dan beteken dit vir u `n stryd om die egoïsme te oorwin en dit te verander in onbaatsugtige naasteliefde. Maar u sal wel daaraan moet dink dat solank u maar net vir u liggaam sorg, u u selfsug bevredig en dat u vir uself nie die minste geestelike skatte versamel wat eens u rykdom sal uitmaak in die ryk hierna nie.

U sal daaraan moet dink dat u verblyf op hierdie aarde nie vir ewig is nie, maar dat u `n opgawe het om te vervul: Om u wese te verander tot liefde; want u betree die aarde as mens met slegs `n geringe graad suiwer onbaatsugtige liefde wat u nou moet vergroot, wanneer u tenminste nie eers die liefde in u sal moet laat ontbrand nie. Maar die egoïsme beheer u en dit sal u moet onderdruk, wat altyd `n stryd beteken teen alle begeertes wat die vervulling van liggaamlike welbehae verlang. Die aandag moet op die medemens gerig word en die strewe van die mens moet wees om vir hom werke van liefde te verrig wanneer hy homself, dit wil sê sy wese, wil verander tot liefde. Terwille van die naaste moet hy leer om afstand te doen, terwille van die naaste moet hy bereid wees om offers te bring, daar moet van binne af `n drang in hom wees om aan sy medemens goed te doen en sy selfsug sal steeds kleiner word, hoe sterker die wil van die mens is. 

En daarom lui die gesegde: "Die hemelryk ly deur geweld en alleen hy wat geweld gebruik, trek dit na hom toe". Wie se eieliefde nog baie sterk is, sal baie krag moet gebruik om haar te verklein, aan hom word die bekoorlikhede van die wêreld voortdurend voor oë gehou, want die teenstander van God sal hom in versoeking bring waar en wanneer hy maar kan en dit sal moeilik wees om al die versoekings te weerstaan, hy sal geweld moet gebruik, maar hy sal slaag, sodra sy wil daarna streef, dat hy sy opgawe op aarde sal vervul om sy wese te verander. Daar sal vir hom krag gestuur word, omdat hy wil dat hy sy doel sal bereik. En omdat hy die doel nastreef, word hy steeds weer op die gebooie van die liefde tot God en die naaste gewys, en as hy van goeie wil is, sal hy eerstens net die vervulling van sy plig in ag neem, hy sal trag om die gebooie van God te vervul, totdat hy dan van binne af aangespoor sal word om in die liefde werksaam te wees; en die stryd teen die eieliefde sal steeds minder word, want hy sal oorwinnaar word van homself, wanneer hy van goeie wil is.

Maar die meeste mense word deur egoïsme beheer, hulle dink maar net aan hulself, die liefde het in hulle afgekoel en daarom kan hulle geen oorwinnaars word nie; hulle sal steeds net aardse voordele soek en nie dink aan hulle lewe na die dood nie. En hulle lot word sal bitter word, want hulle gaan arm en ellendig die ryk hierna in, waarin `n vooruitgang ook swaar sal wees, omdat hulle dan ook nie hulle selfsug wil opgee nie, omdat hulle ook dan slegs aan hulle eie lot dink en die lot van ander siele hulle nie raak nie. Vir hierdie siele is dit besonder moeilik om hulle eieliefde af te lê en hulle sal `n lang tyd in nood en kwelling moet bly, voordat hulle hulself verander en hulle oë na die siele in dieselfde noodtoestand wend.  

Daarom kan diegene op aarde geseënd genoem word wat sy eieliefde sal opgee nog voordat hy die aardse lewe moet afgee. Want sodra die siel eenmaal die korrekte liefde leer ken het, is sy ook veel makliker in staat om haar te bevry van dit wat sy andersins nie uit eiebelang wil weggee nie. En dan is die gevaar ook nie meer so groot wanneer sy die ryk hierna binnegaan nie. Sy sal dan ook liefde kan voel vir die naaste en makliker opwaarts klim, sy sal ook eenmaal die geluksaligheid bereik, omdat die liefde in haar groter sal word, hoe meer sy self liefde beoefen. En daartoe sal sy baie geleentheid hê, want God help elke siel, sodat sy haar uit die duisternis kan bevry en die lig bereik. 

Amen

Vir die wêreldlinge

B.D. 7560 - 27 Maart 1960

U sal geen bedrieglike hoop mag koester deurdat u glo om nog baie tyd te hê om u geestelik te voltooi nie. U sal nie `n dag langer moet draal om `n begin te maak met die werk aan u siel nie, as u nie alreeds oor die regte weg gaan en streef na die geestelike nie. U sou steeds maar moet probeer om u voor te stel dat u skielik weggeroep kan word en u dan afvra of u uself wel staande sou kan hou voor My Oë. En u sou uself alleen maar die vraag moet voorlê, hoe u teenoor Jesus Christus staan. U almal wat Hom nog nie gevind het nie, is in groot gevaar dat u siel verlore gaan, dat sy die ryk hierna in nood en duisternis betree, omdat sy nog nie verlos is nie. U almal wat nog geen aanhangers of belyers van Jesus Christus is nie, word in die besonder deur My aangespreek, dat u nog maar min tyd het en hierdie tyd sal moet benut, deur verbinding te soek met Jesus Christus, die goddelike Verlosser, sodat u ook verbinding kan vind met My, wat in Hom die werk van verlossing volbring het. U staan nog midde in die wêreld en die wêreld sal maar selde net geestelike gedagtes in u laat opkom. Maar Ek wend My tot u, dat u uself ernstig besin, dat u uself `n baie vinnig naderende einde sal voorstel en dat u aan u siel dink, wat in groot nood is. U wêreldlinge het maar min geloof en tog sal u eendag daaroor moet nadink dat u nie vergaan nie, al sterf u liggaam. En u sal dan moet probeer om u lot vir u voor te stel wat nie anders kan wees as wat u lewenswandel was nie. En wanneer u nie aan `n voortlewe van die siel glo nie, wens dan ernstig vir uself dat u maar eenmaal korrek kan dink, dat `n klein liggie aan u geskenk word, Vra My daarom, wanneer u nog glo in `n God en `n Skepper van ewigheid. En waarlik, Ek sal vir u `n lig skenk, want Ek wil nie dat u verlore gaan nie, maar u sal die eerste stap na My toe moet maak, Wie u nie in u diepste innerlike sal kan verloën nie.

Laat die kort tyd wat u nog bly, nie onbenut verbygaan nie, vra u af of u die korrekte weg gaan en doen u bes om die Wil van Hom te vervul Wie u die lewe gegee het. Soek die band met My in Jesus Christus en u het alles gedoen om u siel te red. En poog daarom om aan u kennis te verskaf oor Jesus Christus, die goddelike Verlosser, hou u ore nie dig, wanneer dit na u toe gestuur word nie. Glo, wanneer `n baie nabye einde aan u verkondig word, luister na die verkondigers en dink oor hulle woorde na, want Ek Self spreek u aan deur hulle, omdat Ek u graag sou wil red voor die einde. En dink ook oor die verganklikheid van die wêreld en alle aardse goedere. En sulke goeie gedagtes wil Ek seën, Ek sal u wil sterker maak en u help, dat u die regte weg vind en u bevry van alles wat u nog gevange hou.

Ek wil u help wanneer u maar aan u siel dink en haar wil behoed vir die lot wat sy tegemoet sal gaan, as u uself nie gaan verander nie. Glo tog dat daar vir u nie veel tyd meer oorbly nie en gebruik hierdie tyd ywerig vir die heil van u siel.

Amen

Totale geestelike ommekeer 

B.D. 7562 - 29 Maart 1960

`n Geestelike ommekeer ten goede sal nie meer op hierdie aarde plaasvind nie en die mense wat hierdie hoop koester, dink verkeerd en daarom sal hulle verras wees wanneer die verloop van die wêreldgebeure hulle daarvan sal oortuig dat daar nêrens `n geestelike verandering herkenbaar is nie, dat die mense steeds dieper sal wegsink in die duisternis, hoe verder die tyd verloop. Die mense self verander hulself nie meer tot so `n mate, dat Ek van `n ontbinding van die skepping sou kan afstand doen nie. Hulle val steeds meer ten prooi aan My teenstander, hulle vervul sy wense en word daarom steeds ryper vir die ondergang, wat die einde van hierdie aarde vir die mensdom beteken. Daar is egter nog maar min wat die erns van die tyd insien, wat hulle bes doen om hulle lewenswandel te lei volgens My Wil, wie in My glo en daarom barmhartigheid vind in My Oë. En hulle glo ook aan `n einde, omdat hulle die lae geestelike vlak van die mense op voetsoolvlak kan volg en insien dat die aarde ryp is vir die ondergang.

Maar hierdie weiniges kan My egter nie daartoe bring om van die laaste vernietigingswerk af te sien nie, want Ek moet ook aan die nog gekluisterde geestelikes dink, wat hulle ontwikkelingsgang moet voortsit in nuwe skeppings. Ek moet aan die mense dink wat faal, dat hulle weer opgeneem kan word in die positiewe ontwikkelingsproses, dat hulle aan die mag van My teenstander ontruk word. Hierdie mense sal onherroeplik steeds verder in die diepte stort as Ek die aarde verder sou laat bestaan, en dan Ek tewens geen einde maak aan die aktiwiteite van My teenstander nie. Hierdie periode van die aarde moet ten einde loop en `n nuwe moet weer begin, omdat die goddelike ordening andersins nooit tot stand gebring sou word nie, soos dit tog My heilsplan is van ewigheid af. Eens sal elke verlossingsperiode ten einde loop, en vir dit het die tyd nou gekom, waarin die ordening weer tot stand gebring moet word, sodat die ontwikkelingsgang van die geestelike verder kan gaan. 

Vir elke mens wat nie streef na die geestelike nie, is dit onbegryplik, maar elkeen wie se gees gewek is en met oop oë om hom heenkyk, moet dit begryp. Die ongeloof en die liefdeloosheid kry die oorhand; die mense hou geen rekening meer met `n voortbestaan na die dood nie, hulle glo nie in Jesus Christus en Sy verlossingswerk nie, hulle lewe `n suiwer wêreldse lewe en dink nie aan die sin en die doel van hulle bestaan nie. En maar selde is `n mens nog te wen vir My en My Ryk. En derhalwe het daar `n geestelike lae vlak ingetree, wat nie anders meer op te hef is nie, as deur `n volledige nuwe ordening, `n "regspraak" en die bring van die geestelike in die vorm wat in ooreenstemming is met die toestand van sy rypheid. En die omvormingswerk aan die ou aarde moet dit tot stand bring, sodat alle vorms vernietig word en dat die daarin gekluisterde geestelikes in ander vorms ingelyf sal word, sodat die positiewe ontwikkeling kan deurgaan. En hiervoor word `n totale ommekeer vereis, geestelik en aards, dit verlang die einde van die ou aarde en die ontstaan van `n nuwe, dit vereis `n tot stand bring van die ordening van ewigheid, wat steeds weer van My kant af deurgevoer sal word, wanneer die tyd uitgeloop is, wanneer `n verlossingsperiode haar einde bereik het, volgens die beskikking van ewigheid.

Amen

Die geestelike dieptepunt vereis `n ingrypende verandering van die aarde

B.D. 7581 - 19 April 1960 

U sal geen geestelike vooruitgang meer op hierdie aarde beleef nie Daar het `n lae vlak ingetree wat nou nie meer oortref kan word nie, want die mense lewe rustig verder waarby hulle sinne alleen maar wêrelds gerig is; hulle dink nie aan `n geestelike lewe nie, hulle oorweeg ook nie of hulle hulle eintlike opgawe op aarde vervul nie, omdat hulle geen ander opgawe op aarde sien nie as die, om vir hulle liggaamlike welsyn te sorg en van die lewe met volle teue te geniet nie. Dat mense hulle daaglikse gang met geestelik gerigte gedagtes begin, is seldsaam en slegs hierdie weiniges lewe hulle aardse lewe bewustelik. Hulle voel dat die mens nie net vanweë die aardse lewe op die wêreld is nie, hulle dink na en omdat hulle van goeie wil is, kom hulle ook geleidelik tot die insig omtrent die doel van hulle aardse lewe. Maar van hierdie is daar maar weinig en maar selde slaag `n mens om sy medemens op dieselfde weg te lei en hom sy eintlike bestemming geloofwaardig te maak en daarom kan daar ook van `n geestelike lae vlak gepraat word wat hervorming vereis, wat `n ontbinding van die skepping ten gevolge sal hê, wat `n aardse en geestelike ommekeer onvermydelik as resultaat moet hê.

Weliswaar was daar al dikwels tye gewees waarin die mense goddeloos geleef het, waarin veel onreg geskied en sataniese aktiwiteit duidelik sigbaar was. Maar hierdie toestand het grootliks toegeneem, byna alle mense lei nou `n oppervlakkige lewe, hulle maak hulle heeltemal nie ongerus nie, hulle het geen verantwoordelikheidsgevoel nie, hulle woord groot sonder geloof, of het alleen nog maar `n vormgeloof, wat egter volkome waardeloos is vir die ontwikkeling van die siel. En hulle verkeer ook in `n dwaling, hulle dink verkeerd, hulle is ver van die waarheid af en kan dit ook nie vind nie, omdat hulle sonder liefde is. En dit is dit waaraan die mensdom ly: Die liefde het afgekoel en dit is daarom dat die mense nie meer in staat is om in `n God en Skepper te glo nie, Wie in Hom Liefde, Wysheid en Almag het en voor Wie hulle hulle eendag sal moet verantwoord vir hulle lewenswandel. Die liefde ontbreek by hulle en gevolglik ook die insig, hulle is geestelik blind en stuur op die afgrond af, want die einde kom onherroeplik, en as die positiewe ontwikkeling moet deurgaan, wat die doel is waarvoor die mens op aarde vertoef, dan moet daar weer `n slag orde geskep word.

Wat nog te redde is voor die einde, sal gered word, omdat die Liefde van God oral help waar maar die geringste wil aanwesig is om die goeie te doen. Maar dit sou verkeerd wees om daarop te reken dat die mense hulle ingesteldheid teenoor God en die geloof sal verander, dit sou verkeerd wees om op `n geestelike ommekeer te reken wat hom op aarde moet voltrek. Want die mense verleen te veel mag aan die teenstander van God en hy maak waarlik goed daarvan gebruik. Dus moet daar eendag aan sy masjinerie (werksaamheid) `n einde kom, van die kant van God af moet die mag hom ontneem word, sy tyd moet beëindig word en dit wil tewens sê: Om almal wat van hom afhanklik is, in die boeie te slaan, net soos hy self, sodat aan die bose en slegte werksaamheid vir `n lang tyd `n einde gemaak word. En dit vereis ook `n uiteenval en omvorming van die skeppings op aarde wat die geestelike bevat, waarvoor wederom `n nuwe skepping nodig is; sodat daar `n nuwe aarde kan ontstaan, sodat die geestelike ontwikkeling weer kan deurgaan. En God weet wanneer die tyd daarvoor gekom het, Hy weet wanneer die mensdom haar dieptepunt bereik het, wanneer `n omvorming van die aarde en al haar skeppings noodsaaklik is, en aan hierdie tyd sal Hy ook hou, volgens die plan van ewigheid.

Amen

God Self openbaar Hom in tye van geestelike nood

B.D. 8098 - 9 Februarie 1962

Elke gedagte wat u tot My rig in gees en in waarheid neem Ek aan en Ek sorg werklik daarvoor om u volgens waarheid te antwoord, wanneer u My `n vraag stel. Maar ook u sal u beste moet doen om die antwoord heeltemal sonder vooroordeel in ontvangs te neem. U sal moet wees soos leë opnamehouers, wat Ek wil vul met die goeie inhoud, wat u alleen slegs tot seën kan strek. En u moet weet dat My Liefde vir u eindeloos is, dat Sy daarom ook alle middele sal aanwend om u, wat nou kort voor u voltooiing staan, te help om hierdie laaste voltooiing te bereik, waarvoor daar nie meer veel tyd is nie. Verder moet u weet dat My teenstander in die tyd voor die einde `n geweldige mag het, deur die mense self aan hom verleen, wat nie ernstig na hulle laaste voltooiing streef nie - en hy het ook geslaag om baie mense weer tot `n val te bring, wie se gang oor die aarde dan tevergeefs was. 

Omdat Ek van alles op hoogte is, ook van die nog vele besluitelose siele wat te swak vir sy skandelike praktyke is - en omdat My Liefde onbegrens is en ook waarlik alle mense uit sy kloue sou wil bevry, maar tog nie teen die wet van die ewige ordening kan ingaan nie, moet Ek dus binne die grense van die ewige ordening werksaam wees en almal tot hulp kom wat hulle gedagtes na My opstuur; wie se wil nie van My afgewend is nie, selfs wanneer hulle nog nie opreg vir My gekies het nie. Maar Ek wil hulle help om hierdie korrekte beslissing te neem. Ek moet hulle dus lig en krag laat toekom, dat hulle My eens leer herken en dan ook die krag opwek om aan My teenstander weerstand te bied en op My af te stuur. Ek is geensins `n God wat nie vir u bereikbaar sou wees nie. Ek is die Liefde en die Liefde is nooit ver weg van Haar skepsele nie, Sy volg hulle voortdurend, ook wanneer die skepsele hulle nog op die grootste moontlike afstand van My bevind.  

Hierdie God sal u eers moet leer herken, Wie as Vader die lot van ieder afsonderlike mens vir Hom aantrek en Wie u daarom nooit in die verte sal moet soek nie. `n Innige gedagte van My kind roep My na hom en Ek sal by hom aanwesig wees en bly, omdat die liefde van die kind geen skeiding meer toelaat nie. En Ek sal My aan hom openbaar. En dit is My groot hulp wat Ek in die eindtyd aan die mensdom, wat hulle in die grootste moontlike geestelike nood bevind, laat toekom. Ek Self spreek die mense aan en alle mense mag My woord verneem as hulle maar net hulle harte open vir My aanspreking van bo. Die lig en die krag, wat hulle nodig het vir hulle voltooiing, bring Ek vir hulle oor deur My woord. En dus is Ek Self werksaam, u God en Vader van ewigheid, om die werksaamheid van My teenstander te verswak; om die mense `n reddingsanker aan te bied, waardeur hulle die gevaar kan ontkom om aan sy invloed ten prooi te val. Ek Self spreek die mense aan en Ek gebruik daarvoor `n gewillige werktuig (B.D. = opmerking van die uitgewer) wat My bewustelik dien en My regstreekse werksaamheid by en in haar toelaat, omdat Ek die mensdom nie aan die dwang van hulle wil blootstel nie, maar hulle vry moet beslis om My aanspreking aan te neem of nie. Maar Ek spreek Self tot alle mense, omdat My eindelose Liefde My daartoe aanspoor en Wie nooit sal ophou nie en Wie altyd bereid is om te help.

En u mense moet glo dat die geestelike nood groot is, omdat u voor die einde staan. En u moet ook weet dat die einde ook deur My Liefde gemotiveer is.

Want Ek weet wat nodig is; Ek weet wanneer die tyd gekom het waarin Ek die wetlike ordening moet herstel, om die werk wat die gevalle geestelikes terug voer, te kan voortsit. Maar Ek weet ook waar nog hulp verleen kan word en op welke manier, en Ek benut waarlik elke geleentheid om die mense op aarde nog die oë te open, om My Self aan hulle te openbaar. En My skape herken die stem van hulle Herder en hulle volg Hom. Maar ook in die universum sal My stem weerklink, want My Woord weerklink ook in die oneindigheid, dit weerklink in al die ‘ek’-bewuste geestelikes en deurstroom dit as lig en krag.

U sal dus nie kan sê dat u My nie sou kan of mag hoor nie. Want dan sou My Liefde of My Mag begrens wees. En al is en bly Ek ook vir My skepsele onbereikbaar, so is Ek tog deur die Liefde inniglik met hulle verbind en ook so naby dat elke skepsel in staat sal wees om My te verneem, wanneer sy liefde ook na My sal uitgaan; as die aaneensluiting dus herstel sal wees, soos dit was in die allereerste begin. Want in die allereerste het alle wesens My woord begin hoor en dit was tot hulle geluksaligheid en dit sal ook eenmaal weer hulle geluksaligheid wees, wanneer My Liefde die wesens weer sal deurstraal soos eens. 

Amen

Groot geestelike nood gedurende die eindtyd

B.D.8329 - 14 en 16 November 1962

U sal u nie mag verwonder oor die verwarde opvattings van die mense in die laaste tyd voor die einde nie – dit maak nie saak op welke gebied nie. Oral heers My teenstander en hy beïnvloed die denke van diegene wat nie heeltemal vas met My verbind is nie. Maar Myne sal hulle afvra hoe dit moontlik is dat so `n verkeerde denke onder die mensdom ingetree het, want hulle is deur My Self in hulle denke gelei en kan daarom nie begryp in welke denkrigting die mensdom verkeer nie; omdat hulle weinig geloof het en haar weg alleen gaan sonder My, en My teenstander hom derhalwe by hulle kan aansluit. Aards en geestelik het die mense hulle van die waarheid afgekeer, van natuurlike gevoelens en van al die goeie en mooie. Daarenteen is hulle die wêreld in die mees krasste vorm toegedaan, dit wil sê hulle vervorm alles en het alle gevoel vir die regte en goeie verloor. En geestelik bevind hulle hulleself in die diepste duisternis, hulle weet niks oor geestelike samehang nie, oor hulle God en Skepper en die opgawe van hulle lewe op aarde en wens ook om niks daaroor te wete te kom nie. Hulle lewe in `n heeltemal verkeerde wilsrigting en gee daarom onbeperkte mag aan My teenstander, wat hy gebruik op die mees boosste wyse.

En hulp is onmoontlik, solank die verlange nie self in hulle opkom om duidelikheid te verkry in alle sake nie. Die verlange moet uit hulself opkom, vanuit die insig dat die wêreld en haar goedere verganklik is en dat hulle lewe nie alleen die doel op sigself kan wees nie, inteendeel `n middel tot `n doel moet wees. Die insig kan hulle verkry, sodra hulle hulle lewenslus laat vaar; sodra hulle die aardse genot van wat vir hulle begeringswaardig voorkom, laat vaar. Daar kan ure van innerlike besinning kom, wat hulle die lewe wat hulle tot nou toe geleef het, onnosel en onsinnig laat voorkom en dan is dit moontlik dat hulle planne sal maak om te verander; dat hulle toeganklik sal wees vir die aanspreek van die medemens wat op die regte weg wandel en poog om hulle te oortuig dat hulle weg die regte is. En mense sou erbarming moet hê met die geestelike nood van `n medemens en daaraan dink, deur ten gunste vir hom te bid. Want sulke gebede bly nie onverhoord nie. Maar meestal behou die teenstander sy mag oor sulke mense en die geestelike nood word steeds dreigender en is ook die oorsaak van die verandering van hierdie aarde. Want sodra die geestelike dieptepunt bereik is, is ook Sy verwoesting van die ou aarde met al haar skeppings gemotiveerd, `n totale verandering van al dit wat die onryp geestelike bevat met as doel die positiewe ontwikkeling.

Steeds sal daar voor die einde van `n verlossingsperiode hierdie op die materie gerigte toestand onder die mense wees, waarin die geestelike besef onder die mense verlore gegaan het, omdat daar in hierdie tyd baie mense op aarde is wat nog baie onryp geestelikheid in hulle dra, wie se tyd egter uitgeloop is, wat aan hulle toegeken was om vry te raak uit die vorm. Hierdie mense kan ryp word gedurende die tyd tot aan die einde, maar hulle moet hulle weerstand teen My opgee, hulle moet hulle wil verander en op My rig. Maar die geloof in My as God en Skepper ontbreek by hulle, Wie hulle krag kan en wil laat toekom. Daarsonder is hulle egter te swak. Maar hulle word voortdurend gewys op die Mag Wie aan hulle die lewe gee, sowel deur My woord, wat hierdie mense ook soms bereik, asook deur dit wat hulle deurmaak, die eie lot en dit van hulle medemens. Want Ek maak My aan alle mense bekend wat maar daaroor nadink wat die aardse lewe hulle ten deel laat val. Die denke staan die mens volledig vry, hy word wel beïnvloed deur My teenstander of ook deur die kragte van die lig, maar nie gedwonge in dieselfde rigting te dink as hulle nie. Maar solank die mens van My uit `n denkvermoë besit, moet hy dit ook verantwoord oor hoe hy sy aardse lewe gebruik het, want van My uit word alles daaraan gedoen om sy denke te stimuleer. 

En daarom is dit vir die mense ook moontlik om op aarde ryp te word - wat hulle die binnegaan in die ligryk sal verseker - wie hierdie aarde in `n nog baie onryp toestand betree. Hulle mag geaard wees hoe hulle wil, dit is vir hulle nie onmoontlik om hulself te verander en die voltooiing te bereik nie, omdat My barmhartigheid almal op buitengewone wyse toevloei en dit alleen maar benut hoef te word. En selfs met `n baie swak wil, hou Ek rekening, deurdat Ek sulke mense in situasies laat kom waar hulle weerstand afneem en dit vir hulle maklik sou wees om hulle op My te rig. Ek wend elke middel aan wat nog sukses beloof, sodat die siel nie ten prooi val aan die lot van die hernieude kluistering nie. Maar die laaste vryheid moet Ek aan hulle oorlaat.

Dit is `n groot barmhartigheid wanneer hulle voortydig uit die aardse lewe weggeroep word, omdat hulle dan op aarde nie meer dieper kan val nie en in die ryk hierna waarlik alles probeer word om hulle van `n verdere val in die diepte in te behoed. Maar dan hou hulle hulleself nog in die nabyheid van die aarde op en hulle kan ook die lot van baie mense, wat nou bande met hulle gehad het in die lewe op aarde, op die voet volg. Ook in die geestelike wêreld kan hulle nog dink, ofskoon dikwels verward, maar daar word steeds weer bystand aan hulle verleen van die kant van die ligwesens, wat hulle onherkenbaar vermom in dieselfde gewaad, hulleself by hulle voeg en met hulle praat. Alles word probeer om die siele op die weg na die hoogte te bring, steeds sonder dwang van hulle wil, maar in liefdevolle sorg, wat ook soms herken word en in dank aangeneem word. Sodra hierdie verlossingsperiode egter ten einde loop, word die poorte van die geestelike ryk ook gesluit, dit wil sê, dan is die skeiding van die bokke en die skape op aarde alreeds voltrek. Alleen die mense wat aan My trou is, sal nog oorbly en sal oorgeplaas word op die nuwe aarde. Maar die ander is die aanhang van My teenstander en hulle deel ook die lot van My teenstander. Hulle word weer gekluister vir `n eindelose lang tyd.

En daarom moet u die mense nie betreur wat uit die lewe weggeroep word nie, want by hulle is daar steeds nog `n verbetering te behaal, hulle het nie heeltemal ten prooi geval aan My teenstander nie, ofskoon hulle ook nog in die ryk hierna kan wegsink, terwyl die agtergeblewenes wel nog tot aan die einde die moontlikheid het om te bekeer en dan ook gered kan word van die ondergang, maar hierdie moontlikheid weinig benut en daarom sal `n vreeslike lot tegemoet gegaan word. En u sal ook die vroeë afsterwe van u geliefdes as `n daad van barmhartigheid van My kant mag beskou en sodra u u liefdevolle gedagtes en voorspraak laat volg, hoef u ook nie meer bang te wees dat hulle verlore sal gaan nie.

Hierdie toeseggings van My kant moet u altyd met troos vervul en die verklaring gee van alle slae van die noodlot, ongevalle en katastrofes waarby soveel mense hulle lewe verloor. Want Ek wil die aantal ongelukkiges wat `n hernieude kluistering sal ondergaan, verminder vir sover dit moontlik is.

Want dit sal erg wees, want My teenstander is aan die einde op so `n wyse besig, dat hy groot aanhang het en behou. Maar dit staan vas, dat sowel op aarde, asook in die geestelike ryk, geworstel word om elke afsonderlike siel, dat alles daaraan gedoen word om die mense op die regte weg te lei en om die siele, van hulle wat gesterf het, behulpsaam te wees. Want almal moet eens die geluksaligheid bereik. 

Amen

Die mense ken nie hulle groot geestelike nood nie

B.D. 8633 - 2 Oktober 1963

U mense is nie daarvan bewus in welke nood u uself bevind nie, maar hierdie nood kan nie donker genoeg aan u voorgestel word nie, sodat u self u beste gaan doen om dit op te hef, want u kan dit doen, wanneer u maar die vaste wil voortbring. Maar eerstens sal u self hierdie nood moet insien. U sal moet weet dat u aangekom het aan die einde van `n ewige tyd durende ontwikkelingsgang deur die aardse skepping, dat u in hierdie tyd onbeskryflike kwellinge moes deurstaan en dat u nou as mens hierdie toestand van kwelling sal kan beëindig en as vrye ligwesens binne sal kan gaan in die geestelike ryk. U sal moet weet dat dit vir u die laaste moontlikheid is dat u vrykom uit elke materiële vorm, maar dat u nou in ooreenstemming daarmee, ook u lewenswandel as mens sal moet lei, omdat as u andersins sou faal, die hele eindelose lang gang daarvoor, tevergeefs was. U sal moet weet dat u dan terug sal val in die diepste diepte en opnuut die gang deur die skepping sal moet aflê onder vreeslike kwellinge, gekluister in die materie.

U mense leef onverantwoordelik verder, u dink nie daaraan dat u terwille van `n doel op aarde is nie, u hou u op geen enkele wyse met sulke gedagtes besig nie en sien geen geestelike doel in u bestaan nie, u vra nie na `n God en Skepper nie, uit Wie sowel die skepping, asook uself voortgekom het, u leef onverskillig verder, en wat die deurslaggewendste is: U leef sonder liefde. En slegs die liefde kan u na die laaste voltooiing bring, slegs die liefde waarborg u daardie geluksalige lot in die ewigheid, want slegs die liefde is noodsaaklik sodat u die laaste doel sal bereik: Die uiteindelike vrywording uit die vorm.

Want al gaan u ook na die dood van u liggaam binne in die ryk hierna, dan sal u tog nie in staat wees om u van die aarde los te maak nie en u sal ook dan nog dieper kan wegsink en weer opnuut gekluister word in die materie. Maar die einde kan u, nog op hierdie aarde, ook verras en dan keer u onherroeplik weer na die diepte terug waaruit u uself so ver omhoog gewerk het. En u sal daardie vreeslike lot nogeens moet dra, want Ek kan nie van die wet van die ewige ordening afsien nie, al behoort u ook aan My Liefde, Wie u nooit sal opgee nie. Maar Ek kan die geregtigheid nie omseil nie, wat eweneens by My volmaaktheid hoort.

Steeds weer roep Ek tot u: Besin u - Dit is die laaste kort stadium wat u aflê. Gaan nie `n verkeerde weg wat u onherroeplik na die afgrond sal voer nie, sluit u veeleer by My aan en lê aan My Hand u weg oor die aarde af. Dink goed daaroor na wat die aanleiding en die doel van u bestaan op aarde sou kan wees en waarlik, Ek sal u opheldering daaroor gee, omdat Ek wil dat u die weg na die vaderhuis inslaan, omdat Ek baie verlang na u terugkeer na My en u die vreeslike lot van `n hernieude kluistering kan bespaar. Stel dit duidelik vir uself voor oë dat u uself in groot geestelike nood bevind en sal poog om dit te ontgaan, want dit lê maar net by u wil, om die opgawe te vervul ten behoewe waarvan u uself as mens mag beliggaam.

U sal uself net moet bevry van wêreldse verlange, u sal u lewe op aarde nie as doel op sigself kan beskou nie, dit inteendeel steeds as middel tot die doel moet insien. En dit sal vir u ook moontlik wees om u lewenswandel doeltreffend te lei, as u maar u beste sal doen om `n lewe in liefde te lei. Dan sal u die gevaar van `n mislukking aan die eindtyd ontkom; dan sal u steeds duideliker insien waarom u op die aarde is en u sal u steeds inspan om die Wil van u God en Skepper te vervul, u sal die verhouding van `n kind tot die Vader binnegaan en dan sal die Vader u vasgryp en u na Hom toe trek en u nooit meer in die diepte laat wegsink nie. Luister na My aansporings en waarskuwings, verander u lewenswandel, streef daarna om die ewige lang gang oor die aarde te beëindig, om na die dood van u liggaam binne te kan gaan in die ryk van lig en geluksaligheid. En wanneer u hierdie wil het, sal u ook waarlik die krag daarvoor ontvang, want Ek sal u tot aan die einde help sodat u tot lewe sal kom en nie weer gedoem word om te sterwe nie.

Amen

Nawoord; Wat kan ons doen?

Elke dag kan ons arbeid aan ons siel verrig, onder andere deur werke van liefde. Ook kan ons elke dag bid deur ons innig met die Vader te verbind en deur middel van gedagtes die woorde te stamel. En so hoef geen dag verlore te gaan nie.

Elke gebed het geestelike seën tot gevolg, vir onsself en ook vir hulle wat ons liefhet en vir wie ons gebede ook bedoel is.

Skenk die Vader u liefde, dan gee u ook u wil aan Hom en dan sal u gedagtes ook steeds op God gerig wees en u siel sal ryper word.

Die ander wat sommer verder lewe, kan so menige dag verlore laat gaan, hulle dink nie aan hulle siele nie, nóg aan die, "waarom ons hier op aarde is", nie.

Nie alleen deur ons doen en late en ons spraak kan ons die mense help nie, ons kan hulle tewens help deur ook vir hulle en hulle sieleheil te bid. En dit sal u en hulle tot seën strek, want die mense moet almal die weg vind na die Vader in Jesus Christus, omdat die vereniging met die Vader die eerste en laaste doel is wat ons sal moet bereik.
